
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যদি ভুবে যায় তরি, সাধ্য মত তুমি,

করিও অশেষ চেষ্টা প্রাণ রক্ষা হেতু।

ঈশ্বরে বিশ্বাস রাখি ধর্ম্মে রাখি মতি,

একমাত্র ঐকান্তিক, জীবহিত ব্রতে,

করিবে অৰ্পণ প্রাণ। সর্ব্বজীবে দয়া,

সর্ব্বজীব সেবা ইহা ঈশ্বরের সেবা।

ধর্ম্মের আশ্রয় যেই লয় এক মনে,

পাপ তাপ কভু তারে স্পর্শ নাহি করে।

দৈব যদি উভয়ের রক্ষা করে। প্রাণ,

জানিও নিশ্চয় পুনঃ মিলিব উভয়ে,

দুই দিন আগে পরে। যদি যায় প্রাণ,

অবশ্য হইবে মিল জীবনের পারে।

এই শেষ কথা মম, শেষ অনুরোধ,

রাখিও সতত মনে, পালিও যতনে৷”

 এমন সময় উচ্চে কহিল নাবিক,

“হাল গেল ভেঙ্গে, লহ ঈশ্বরের নাম,

নৌকার বাহিরে এস এখনি সকলে।

ডুবিল ডুবিল তরি গেল রে গেল রে”

 তখন ভীষণ ঝড়। উচ্চ বীচি মালা

বারেক তুলিছে তরি বহু উৰ্দ্ধ করে,

বারেক দিতেছে ফেলে তরঙ্গ গহ্বরে।

		 এই পাতা শেষ সম্পাদিত হয়েছে ০৫:১২টার সময়, ১১ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

